
ИЗВАДОЦИ ОД ЗАБЕЛЕШКИТЕ НА ПРЕТСЕДАТЕЛОТ ВО БУКУРЕШТ, 
РОМАНИЈА 

  

 За демократијата и Европа 

  

Во јуни 2001 за првпат дојдов во Европа во својство на претседател и 
зборував со студентите и вработените на Универзитетот во Варшава. Ја потврдив 
американската посветеност кон обединета Европа, врзана за Соединетите 
Американски Држави историски, трговски и пријателски. Реков дека Европа мора 
да го отфрли горкото наследство на Јалта и да ги тргне  границите кои го делеа 
континентот промногу долго. Објавив и дека “сите нови демократии во Европа, од 
Балтик до Црно Море, треба да имаат подеднаква шанса за безбедност и слобода, 
како и подеднакви шанси да се приклучат на институциите на Европа.” 

Ова го кажав во земја која е на Балтикот. Денес, во земја на Црното Море, 
дојдов да видам како моите зборови се остваруваат. НАТО алијансата која се 
среќава тука неделава се шири од брегот на Клаипеда до плажите на Нептун. А, 
тука, во Букурешт, ќе го прошириме кругот на слобода, со тоа што НАТО 
алијансата ќе вклучи нови членки од Балканот.  

  

За проширувањето на НАТО 

  

Пред една деценија Балкан беше регион опфатен со војна, фанатизам и 
етничко чистење. Денес, тоа е регион кој се развива во слобода, толеранција и мир. 
Овие промени се резултат на одлучни акции од НАТО и на храбрите избори кои ги 
направија новите балкански лидери кои работат за да го надминат насилството и 



разидувањата од минатото. Како признание на нивниот напредок, утре НАТО ќе 
донесе историска одлука за проширување на Алијансата со три нови земји - 
Хрватска, Албанија и Македонија. САД силно ќе ја поддржат поканата за прием на 
овие три земји во НАТО. Овие земји го изодеа тешкиот пат на реформи и изградија 
растечки слободни општества. Тие се подготвени да дадат придонес во НАТО, а 
нивните граѓани ја заслужуваат сигурноста што ја носи Алијансата.  

Неделава, нашата Алијанса мора исто така да одлучи како ќе одговори на 
барањата на Грузија и Украина да земат учество во акциониот план за членство во 
НАТО. Овие две земји го инспирираа светот со розовата и портокаловата 
револуција и сега работат на консолидирање на демократските придобивки и 
зацврстување на нивната независност. Нивниот прием во акциониот план за 
членство би испратил порака до нивните граѓани дека доколку продолжат по патот 
на демократија и реформи ќе бидат примени во институциите на Европа. А тоа ќе 
испрати порака низ целиот регион дека овие две нации се, и ќе останат, суверени и 
независни држави. Во Букурешт мора јасно да дадеме до знаење дека НАТО ги 
поздравува аспирациите на Грузија и Украина за членство во НАТО и им нуди чист 
пат кон нивната цел. Значи, ставот на мојата држава е јасен: НАТО треба да им 
поска добредојде на Грузија и Украина во акциониот план за членство. Членството 
во НАТО мора да остане отворено за сите европски демократии кои тоа го бараат и 
се подготвени да ги делат одговорностите што ги носи членството во НАТО. 

  

За НАТО силите кои се борат во Авганистан 

  

Благодарение на храброста и спремноста на персоналот на НАТО, една 
нација која беше безбеден рај за Ал Каеда е сега демократија каде момчињата и 
девојчињата одат на училиште, каде се градат нови патишта и болници, а луѓето 
гледаат кон иднината со нова надеж.  

Авганистан се уште се соочува со многу тешки предизвици. Непријателот е 
истеран од силните позиции и повеќе не контролира ниту еден град во Авганистан. 
Но, како што овој непријател беше поразен на борбеното поле, се повеќе се насочи 
кон терористички тактики, како што се самоубиствени напади и поставување 
бомби покрај патишта. И доколку попуштиме на притисокот, екстремистите 
повторно ќе воспостават безбеден рај низ цела земја и ќе го тероризираат народот 
во Авганистан, а ќе им се закануаат на нашите.   

Пред само две недели Осама бин Ладен издаде аудио снимка на која и се 
заканува на Европа со нови напади. Треба сериозно да ги сватиме заканите на 
непријателот. Терористичката закана е реална, смртоносна е, а да се порази овој 
непријател мора да е топ приоритет на НАТО алијансата.  



Нашата алијанса мора да ја задржи својата одлучност и да стави крај на 
борбата во Авганистан. 

Борбата во Авганистан не може да се освои само со користење на оружје. 
Ние мора да и помогнеме и на авганистанската влада да ги зајакне демократските 
институции, да обезбеди неопходни служби, да создате работни места и можности 
и да покаже на својот народ дека слободата може да ги доведе до подобар живот. 
Но, за да се случи ова, на Авганистан му е потребна безбедност, а токму тоа НАТО 
помага да се обезбеди. 

  

За превземањето на други значајни мисии во светот од страна на НАТО  

 

Додека НАТО сојузниците се борат со теророт и го промовираат напредокот 
во Ирак и Авганистан, алијансата превзема други значајни мисии ширум светот. На 
Медитеранот, НАТО силите патролираат по морињата за да се борат со 
тероризмот, како дел од операцијата ”Active Endeavor”. Во Косово, НАТО 
силите пружаат безбедност и и помагаат на оваа нова демократија да се вкорени на 
Балканот. Во Дарфур, НАТО ги обучи мировниците од Африканската Унија како 
да го заштитат народот во овој проблематичен регион, а Алијансата е подготвена 
уште да помогне на силите на ОН-Африканската Унија. Сите овие мисии ја 
нагласуваат променливата природа на НАТО алијансата. НАТО не е повеќе 
статична алијанса фокусирана на одбрана на Европа од советска инвазија со 
тенкови. Таа е сега експедитивна алијанса која ги праќа своите сили низ цел свет со 
цел за милиони луѓе да се обезбеди иднина исполнета со слобода и мир.   

  

Околу противракетна одбрана 

  

Еден од најважните чекори што може да го превземеме за да ги заштитиме 
нашите граѓани е да распоредиме нови капацитети на одбрана од балистички 
ракетен напад. На 11-ти септември ја увидовме штетата која нашите непријатели 
можат да ја нанесат претворајќи киднапирани авиони полни со млазно гориво  во 
ракети за напад на невини луѓе. Опасни режими денес бараат да изнајдат многу 
посилни можности за создавање на балистички ракети кои би претставувале 
најсилни орудија за напад на главни градови на слободни земји. 

Потребата за противракетна одбрана во Европа е реалност и е итна. Иран се 
обидува да најде технологија за производство на нуклеарно оружје и балистички 
ракети со широк домет. Во 2006, Иран спроведе воени вежби каде ги промовираше 



балистичките ракети со кои може да се нападнат Израел и Турција. Официјални 
лица на Иран објавија дека развиваат ракети со домет од 1.200 милји, а кои би 
можеле да достигнат тука до нас во Романија. Нашите разузнавачки служби 
проценуваат дека со континуирана странска помош, Иран би можел да тестира 
интерконтинентална балистичка ракета која може да достигне до САД, а и до цела 
Европа, доколку така одлучи. 

 Во денешно време немаме начин да ја одбраниме Европа од оваа закана  - 
затоа мора да распоредиме сили за одбрана од напади со балистички ракети. САД 
соработуваат со Полска и Чешка за распоредување на систем кој ќе може да брани 
земји во Европа од лимитиран, далекусежен напад од Блискиот Исток. Работиме со 
НАТО на развој на заеднички можности за одбрана од напади со краток и среден 
досег кој доаѓаат од Блискиот Исток. А во меѓувреме ја каниме Русија да ни се 
приклучи во овој кооперативен напор за заштита на Русија, Европа и САД од 
закана која може да влијае на сите нас.  

Неделава претседателот Путин планира по прв пат да присуствува на еден 
НАТО самит, а јас при крајот на неделава планирам да отпатувам во Сочи, Русија, 
за понатамошни разговори за оваа и труги теми. За време на разговорите ќе 
повторам дека можностите за противракетна одбрана на кои работиме не се 
дизајнирани да се одбраниме од Русија, како што ни новото НАТО кое го градиме 
не е со цел да се браниме од Русија. Студената Војна заврши. Русија не е наш 
непријател. Со Русија градиме нова безбедносна врска која не се потпира на визија 
за взаемно уништување. 

  

За храброста на романскиот народ 

  

Верувам дека НАТО е подготвен за предизвиците на 21. век, бидејќи 
верувам во храброста на сојузните како што е Романија. Романскиот народ веќе го 
виде злото, но гледаше и како злото е поразено. Тие ја вреднуваат слободата, 
бидејќи живееле и без неа, Токму ова тешко искуство ги инспирираше да се борат и 
да се жртвуваат за слободата на другите.  

# # # 


